КОМИ РЕСПУБЛИКАЛÖН ОЛАНПАС
Торъя  гражданаöс оланiнöн могмöдöмын социальнöй отсöг сетан форма да пöрадок йылысь 

Вынсьöдöма Коми Республикаса

Государственнöй Сöветöн                                             2006 вося сентябр 21лунö   
«Россия Федерацияын инвалидъясöс социальнöя дорйöм йылысь» да «Ветеранъяс йылысь» федеральнöй оланпасъяс серти тайö Оланпасыс урчитö социальнöй отсöг сетан мераяслысь форма да пöрадок федеральнöй бюджетысь вичмöдöм сьöм вылö 2005 вося январ 1 лунö учёт вылö сувтысь торъя сикас  гражданалысь (водзö – граждана, кодъяслы колö бурмöдны оланiн условиесö) олан условие бурмöдöм могысь.

1статья 

Гражданалы, кодъяслы колö бурмöдны оланiн условиесö, оланiнöн могмöдан формаöн лоö индöм гражданалы оланiн ньöбöм вылö субсидия сетöм. 

Оланiн условиесö бурмöдны кöсйысь гражданалы оланiн ньöбöм вылö субсидияяссö сетöны  федеральнöй бюджетын Россия Федерацияса субъектъяслöн бюджетъяслы арталöм  тшöт весьтö и  сiйö сьöм мында, мыйта сэнi урчитöма. 

Оланiн ньöбöм могысь тайö Оланпас серти гражданинöн субсидия босьтöмыс лоö подулöн индöм гражданинсö, кыдзи оланiн бурмöдны кöсйысьöс,  учёт вылысь киритöм.

2 статья 

Гражданалы, кодъяслы колö бурмöдны оланiн условиесö, оланiн ньöбöм могысь субсидия сетан пöрадоксö урчитö Коми Республикаса Правительство. 

3 статья
Федеральнöй законодательствоöн урчитöм пöрадок серти федеральнöй бюджетысь сетöм субвенцияяс видзöм йылысь отчётъяссö вöчö Коми Республикаса Правительствоöн шуöм Коми Республикаса олöмö пöртысь власьт орган.     

 4 статья  

 Тайö Оланпасыс вынсялö сiйöс официальнöя йöзöдан лунсянь.

 Коми Республикаса Правительстволы примитны тайö Оланпассö олöмö пöртны отсалан нормативнöй правовöй актъяс.

 Коми Республикаса Юралысь                                                         В.А.Торлопов

Сыктывкар

2006 вося октябр 6 лун

